Projete glaichzaiteg a Kraaft trie-
den.

Zweetens, mir waerten dat Gesetz
hei bilanzéiere grad wéi dat anert
Gesetz no zwee Joer, well mer Ge-
setzer wéllen hunn, déi esou ein-
fach wéi méiglech rutschen a wou
et net op dar enger oder anerer
Plaz klemmt.

Dréttens wéerte mer déi spezi-
fesch Situatioun vun den Tra-
vailleurs intérimaires kucken, a
wann do Verbesserungen nout-
wendeg sinn, da waerten déi kom-
men.

Zum Schluss dee klore Message
un alleguer - a tous ceux que ¢a
concerne: De Problem vun de
Krankekeese betréfft jiddfereen.
Hei gétt e Beitrag gemaach vun de
Salariéen. Et ass e Beitrag ge-
maach ginn iwwert d’'Beitragserhéi-
junge vun enger ganzer Rei vun
aneren, énner anerem och vum
Stat. Et hunn anerer sech enga-
géiert fir en Apport ze bréngen, wéi
d'Prestatairen zum Beispill. Deen
Apport erwaarde mer och an dee
kloe mer och an, well et geet net
duer mat engem Lippenbekenntnis
- dat muss sech och materialiséie-
ren. Ech mengen zum Beispill de
Conseil scientifique, an ech men-
gen d’Definitioun vum utile et né-
cessaire. D’'Spideeler musse sech
drop astellen, dass méi zesumme
weéi géintenee geschafft muss ginn,
well soss brénge mer och de Fi-
nanzement vun de Spideeler net
méi faerdeg.

An - dat ass dat lescht Wuert, an
do deelen ech dat, wat och vu Vir-
riedner gesot gétt - och d’Patroné
sinn a Saache Krankmeldunge ge-
fuerdert, well et gétt Problemer an
de Betriber, déi een net ka ver-
schweigen, Stress a Mobbing an
aneres, an och do ass de Patron
grad esou gefuerdert wéi d’'Sala-
riéé fir all Krankeschain, dee ver-
hénnert ka ginn, ze verhénneren.

Ech soen lech Merci, dass Der mer
nogelauschtert hutt, an ech soen
lech och Merci fir de largen Accord
zu deem heite Projet, deen ee
Bausteen zu engem Ganzen ass.
Merci.

M. le Président.- Mir kom-
men dann elo zur Diskussioun vum
Projet de loi 5345 iwwert de Finan-
zement vun der Moderniséierung,
dem Aménagement an der Kon-
struktioun vu bestémmte Spideeler.
D’Riedezéit ass och hei nom Mo-
dell 1 festgeluecht. D’'Wuert huet
d’Rapportrice vum Projet de loi, déi
honorabel Madame Lydia Mutsch.
Ech ginn dovun aus, datt Der och
do op d'Riedezait vun der LSAP-
Fraktioun iwwergraift.

2. 5345 - Projet de loi
modifiant la loi modi-
fiée du 21 juin 1999 au-
torisant I’Etat a partici-
per au financement de
la modernisation, de
I'aménagement ou de la
construction de cer-
tains établissements
hospitaliers

Rapport de la Commission de la
Santé et de la Sécurité sociale

Mme Lydia Mutsch (LSAP),
rapportrice.- Har President, Dir
Dammen an Dir Haren, iwwert d’Loi
de financement vum 21. Juni 1999
ass déi richteg Basis do, fir iwwert
de Fonds spécial des investisse-
ments hospitaliers dem Stat et ze
erméiglechen, fir bis zu 80%
d’Frais d’investissements bei
grousse Projeten ze droen. Dést
ass ee vun deene Projeten an dést
ass dat drétt Annerungsgesetz zu
dar Loi de financement vun 1999,
an hei geet et ém Kolpech.

Wa mer eis gutt erénneren, gouf et
schonn zwou Modifikatiounen zu
deem Gesetz, an zwar 2003. Eng
Kéier den 18. Juli 2003, do goung
et drém, dass kéint investéiert ginn
an de Centre Hospitalier, souwuel
wat d’Pédiatrie wéi d’'Maternité
ubelaangt, den Institut national de

chirurgie cardiaque, d’Eecher Kli-
nik, d’Klinik Dr. Bohler, de Bestrah-
lungszentrum Francois Baclesse,
an eng zweet Adaptatioun amsel-
wechte Joer, namlech am Dezem-
ber, do goung et drém fir de Fran-
cois-Elisabeth um Kierchbierg an
d’Klinik Ettelbréck ze finanzéieren,
an och de Rehazenter.

Elo ass Kolpech drun. Et ass e
ganz wichtege Projet, geet et dach
drém fir endlech en nationale
Centre de Reconvalescence ze
schafen, deen an dar Form, wéi
désen Etablissement elo do steet,
nach net ka sinn. Tatséachlech lait et
schonn zimlech laang zréck, bal 40
Joer, dass dru geschafft ginn ass.
1968 war namlech déi lescht Mo-
derniséierung, esou dass Kolpech
zwar ganz schéi lait an och ganz
schéin ausgesait, allerdéngs we-
der vun der Ariichtung, nach vun
den Equipementer, nach vun der
Sécuritéit, nach vum Fonctionne-
ment, nach vum Confort hier déi
Méiglechkeeten huet, déi et eigent-
lech misst hunn an och verdéngt
huet, fir kénnen esou een nationa-
len Zentrum ze ginn.

80% kann de Stat participéieren,
an dat mécht en och. Am Avant-
projet définitif leien d’Kaschten, déi
avancéiert gi waren am Avant-
projet sommaire, ém 10,9% méi
héich. Mir kommen dann op 18,7
Milliounen Euro, déi a charge vum
Stat wieren. Déi Erhéijung op 23,4
Millioune Gesamtkaschten erklére
sech ausschliesslech doduerijer,
dass eng Solution intérimaire ge-
sicht gétt, fir dass wahrend de
Bauaarbechten och de Centre ka
genotzt ginn. An et erklaert sech
och domadder, dass duerch eng
Iwwergankssituatioun, déi ge-
schaaft gétt, d’Aarbechten net
sechs an een halleft Joer daueren,
ma just 36 Méint.

Bei Kolpech ass et och anescht
wéi bei aneren Haiser, well déi
20%, déi nach ze finanzéiere blei-
wen, net iwwert d’'UCM lafen, well
se net budgetiséiert si vun der
Union des Caisses de Maladie, an
dann a charge vum Propriétaire
respektiv. vum Exploitant vum
Centre de Convalescence bleiwen.

Wat ass Kolpech? Déi meescht vun
eis kennen et, well déi meescht vun
eis scho Familljememberen an
deem Centre haten. Et ass en Haus
mat enger excellenter Réputatioun
an engem landleche Kader, mat 75
Persounen, déi do schaffen, an do
gehéiere se dann all dozou, effi-
kasst Personal, kompetent Perso-
nal, dat ganz oft un de Limité vu
senger Belaaschtbarkeet lait, dat
eng grouss Disponibilitéit huet, dat
et erméiglecht, dass bis zu sechs
Patiente pro Dag kénnen opgeholl
ginn an datt virun allem - an ech
mengen dat ass unique hei zu Lét-
zebuerg fir esou eng Plaz - perma-
nent eng Auslaaschtung vun de
Better vun iwwer 90% do ass.

Mir befannen eis hei an engem
Beraich, namlech dem Secteur gé-
riatrique, deen émmer méi wichteg
gétt hei am Land. Et geet jo drém
fir déi richteg Konklusiounen aus
der Erkenntnis erauszehuelen,
dass eis Populatioun émmer méi
laang lieft, awer och émmer méi
gehait ass mat deene Krankheets-
erscheinungen, déi den Alter mat
sech bréngt, zum Beispill no Inter-
ventiounen um chirurgesche Plang
oder am Fall vun enger Perte par-
tielle de 'autonomie, oder och am
Fall vun Altersdemenz. Et ginn also
émmer méi Better gebraucht fir
eng Konvaleszenz ze erméigle-
chen.

D’Avisen zu désem Projet - et war
net aneschtes ze erwaarden - si
ganz positiv, well och ervirgestrach
gétt, dass eng Rei vun innovativen
therapeutesche  Méiglechkeete
mat désem Gesetz op den Instan-
zewee geschéckt ginn.

Eischtens mol den Avis vum Col-
léege médical vum September
2004, dee genee op deen innova-
tive Charakter hiweist. Dann zum
Zweeten, d’CPH vum August 2004,
déi och den Accord zu désem Pro-
jet gétt an och am November 2004
de Statsrotavis, dee sain Accord

gétt, allerdéngs drop hiweist, dass
d’Baukaschte missten ugepasst
ginn un den Indice actuel des prix
de la construction, wat d’Kommis-
sioun dann och esou gemaach
huet.

Et sinn nach eng Rei vun anere Pis-
ten, déi d’Kommissioun mat op de
Wee geholl huet an déi och scho
vum Statsrot gekuckt gi sinn. Dat
betréfft haaptsachlech d’Modali-
téite bei der Prise en charge an
och de Finanzement vun de Frais
de fonctionnement, entweder
duerch d’Participation statutaire,
d’Négociatiounen  Exploitatioun
UCM, duerch d’Interventioun vun
der Assurance dépendance fir déi,
déi natierlech Bénéficiaire vun dar
Assurance sinn, oder doduerch
dass Prestatiounen a Servicer esou
weéi et schonn ugeduecht ass am
Centre de convalescence an den
Zoustannegkeetsberaich vun der
UCM afléisse kénnen an entsprie-
chend Konventioune kénnen aus-
geschafft ginn.

Wat ass dat dann iwwerhaapt fir ee
Konzept, esou ee Centre national?
Ma ja, et geet haaptsachlech drém
fir eng Mise en place vun enger
Antenne gériatrique mobile ze erla-
ben. Dann natierlech och eng Prise
en charge rapide an individuali-
séiert no enger Hospitalisatioun.
D’Mise en place vun enger Equipe
multidisciplinaire, wahrend den
Aarbechten ginn och entsprie-
chend Schoulungen duerchge-
fouert. Véiertens eng optimiséiert
Preparatioun op de Retour nees
heem an och eng ganz gutt Koope-
ratioun mat de Strukture vum Main-
tien & domicile an, wéi ech dat
schonn ugedeit hunn, een innova-
tive Programm wat d’'Conva-
lescence a wat d'Therapie ube-
laangt.

Wann een op d'Plaz geet, an ech
hat d’Chance dat kénnen ze maa-
chen, da gesdit een, dass all déi
Mesuren, déi hei virgesi sinn, kee
Luxus bedeiten, ob dat de sanitére
Beraich ass, de Confort vun de Pa-
tienten an och vum Personal,
d’'Sécherheetsbestémmungen, déi
technesch Installatiounen, d’'Ge-
meinschaftsraim, fir némme si ze
nennen.

Et kritt een och d’Gefill, wann een
an dat Haus erakénnt, dass een an
engem Fleegehotel wier, dass ee
praktesch an eng Famill opgeholl
gétt. Dat tauscht awer net iwwert
d’Noutwendegkeet ewech fir déi
Leit, déi hei schaffen, an déi Leit,
déi hei betreit sinn, wat praktesch
ausschliesslech eeler Persoune
sinn, dass déi mussen an ee mo-
derniséierte Kader kommen, och
wann et muss assuréiert ginn, dass
déi ménschlech Betreiung esou
héichwaerteg bleift wéi se et haut
ass.

Et ass ee gutt Motto an deem Haus
an dat Motto ass dat, et ass een am
beschten doheem, esou dass op
dar Plaz probéiert gétt fir deenen
eelere Ménschen, déi do sinn,
éischtens hire Séjour esou agréa-
bel ze maache wéi méiglech, ma
hinnen awer och ze héllefe fir sech
ze preparéiere fir nees heem ze
kommen a selbststénneg ze blei-
wen.

,Et ass ee groussen Dag fir eis,
wann dése Projet gestémmt gétt”,
sot d’'Directrice, an ech wier stolz
wa mir hir kéinte mat op de Wee
ginn, dass mer dat unanime ge-
maach hunn. Ech fir main Deel
ginn den Accord vu menger Frak-
tioun op déser Plaz mat op de
Wee.

Merci.
Plusieurs voix.- Tres bien.

M. le Président.- Merci, Ma-
dame Mutsch. Déi nachst Riedne-
rin ass d’Madame Stein-Mergen.

Discussion générale

Mme Martine Stein-
Mergen (CSV).- Villmools Merci,
Har President. Har President, léif
Kolleeginnen a Kolleegen, et ass
nach guer net esou laang hier, do
sinn d’Leit an d’Spidol gaangen net
némme wa se krank waren, mé och
aus verschiddenen aneren a sozia-
len Ursaachen.

Huet ee geklot, war e midd, war e
schwaach, dann huet d’Famill
d’Ambulanz bestallt an de Patient
huet oft fir e puer Wochen an en-
gem Spidolsbett geleeén, wou hie
mat Fleeg a stéderkende Baxteren,
wat émmer dat war, esou laang
versuergt ginn ass, bis hien oder si
erém d’'aplomb waren, fir an hire fa-
milidre Milieu zréckzegoen. Oft war
et och eng iwwerfuerdert Famill,
déi e béssen Erhuelung gebraucht
huet. Awer och wann d’Leit wéinst
enger Krankheet oder enger Ope-
ratioun an der Klinik waren, hu se
oft dierfe bleiwe bis si erém richteg
a Form waren oder bis se ouni Hél-
lef konnte goen oder iwwerhaapt
erém selbststanneg eens gi sinn.

Haut kénnen eis Spideeler dés Auf-
gab net méi an deem Ausmooss
erféllen an dést ass och net méi hir
Missioun. Si sinn anescht struktu-
réiert mat engem deieren an
opwéannege Plateau technique,
dee muss dréien, mat Dokteren a
Personnel de soin, deenen hir Spe-
zialitéiten an Ennerspezialitéiten
essenziell op zwee Aufgabeberai-
cher getrimmt sinn: d’Stellung vun
enger Diagnos an den Traitement.
Vill vun désen Ennersichungen an
Traitementer kénnen haut ambulant
gemaach ginn. Am Verhéltnis zu
onser Populatioun ass d’Zuel vun
den Akutbetter zréckgaangen, an
dat ass eng Ursaach fir dés Better
exklusiv fir schwéier Kranker ze re-
servéieren.

All dés Ursaache weisen op de Be-
soin vu Strukture mat enger Durée
moyenne de séjour hin. An d’Du-
rées moyennes de séjour an de
Spideeler huele parallell dozou of.
Mé&a wat maache mat deene Leit,
déi net méi krank genuch sinn, fir
an de Spideeler ze leien, awer net
gesond genuch oder autonom ge-
nuch sinn, fir doheem kénnen ze
iwwerliewen?

Besonnesch vill eeler Leit sinn do
eventuell ganz op sech gestallt. Fir
si brauche mer Strukturen, wou si
sech kénne vun hirem Spidols-
openthalt erhuelen, also Lits de
moyen séjour, déi haaptsachlech
zwou Aufgaben erféllen, déi sollen
zur Verflgung stoe wahrend enger
Iwwerganksphas fir déi Patienten,
déi no enger Operatioun oder en-
ger Krankheet nach net um Enn
vun hirer Rehabilitatioun ugelaangt
sinn; deenen hire Gesondheets-
zoustand also eng méttelfristeg
Besserung versprécht. Wahrend
hirem Openthalt kénne si vu fach-
lech qualifizéiertem Personal ge-
hollef kréien an hir Autonomie zu
engem groussen Deel récupéréie-
ren. Dat ass zum Beispill de Fall no
enger orthopedescher Operatioun.

Zweet Aufgab wier eng Evalua-
tiounsphas fir déi Patienten, déi
wahrscheinlech net méi esou
selbststanneg waerte ginn, dass si
sech laangfristeg kénne selwer en
charge huelen. Hei mussen déi so-
zial Verhaltnisser meeschtens nach
geklaert ginn, dat heescht et steet
oft keng Plaz an enger Struktur fir
Laangzaitopenthalter zur Verfu-
gung. Esou eng Plaz ass oft ni uge-
frot ginn. Bei deene Leit, déi an hi-
ren hausleche Milieu kénnen zréck-
goen an duerch hir Famill weider-
gefleegt ginn, gétt hei eng Frist
ausgeschafft, wou d'Wunneng
kann adaptéiert ginn un d’'Besoiné
vun désem Patient, wou d’Famill
sech kann organiséieren a wah-
rend dér déi ambulant Gesond-
heets- a Fleegedéngschter kénne
mat abezu ginn.

Dés Aarbechte ginn effektiv zu Kol-
pech scho sait laange Jore ge-
maach. D’Fondatioun ass elo
schonn e fest Bild an onser Spi-
dolslandschaft, och wa se net di-
rekt zu de Spideeler gezielt gétt.
De Succeés vu Kolpech ass grouss.

Si weist een Taux d’occupation, an
dat huet d’Madame Mutsch och
scho gesot, vun erstaunleche 94%
op. Am Joer 2003 sinn iwwer
33.000 Nuitéeé kontabiliséiert ginn.
Se ass wéineg géeegent fir d'Réé-
ducatioun fir jonk Leit, déi sech
éischter vu méi moderne Strukture
fir hir Rekonvaleszenz ugezu fillen;
oft am Ausland.

Kolpech ass spezialiséiert op eeler
Patienten an huet bei de Pension-
nairen aktuell eng Altersmoyenne
vu 84 Joer. D'Rekonvaleszenz an
d’Rééducatioun, déi hei offréiert
ginn, sinn deemno ausgeriicht op
déi spezifesch Problemer vum héi-
jen Alter an eben oft eng Post-Hos-
pitalisatiounsphas.

Deen allerwichtegsten Aspekt an
désem Kader ass deen, dass dés
Patienten an deenen allermannste
Fall nEmmen ee Gebriechen hunn.
Oft hu se multipel, additionnel a
konsekutiv Pathologien, déi d'Prise
en charge émsou méi schwéier
maachen. Dofir sollt d’Approche
och eng spezifesch geriatresch
sinn, ma si sollt op den individuelle
Fall ofgestémmt ginn. Ech wéll do-
madder soen, dass vill Leit zocker-
krank sinn an héije Bluttdrock hunn
oder sech d’Héft briechen oder
vun Depressioune geplot ginn, ma
Gott sei Dank vill manner Patienten
dés Krankheeten an enger Persoun
an zu engem Zaitpunkt vereene-
gen.

Wien de Site zu Kolpech kennt,
dee weess dass den harmone-
schen Naturenvironnement ganz
sécher kann héllefen, dass een
erém Golt um Liewe kritt an de
Courage kritt fir séin Deel dozou
baizedroen, fir all déi Efforten, déi
vun engem verlaangt ginn, fir erém
zum Beispill mobil ze ginn, duerch-
zezéien. Awer och déi al Gebaier
strahlen Harmonie a Rou ass. Hei
si mer net an engem moderne Spi-
dolsbunker, ma an engem tradi-
tiounsgeluedenen Haus. Vergiesse
mer net, dass hei an engem Mo-
ment, wou Europa sech grad vun
engem schwéiere Krich erholl huet,
d’Koppel Mayrisch-de  Saint-
Hubert eng ganz Rei vun Efforten
énnerholl huet fir d’Natiounen ze
réconciliéieren; op politeschem,
ma besonnesch och op kulturellem
Plang. Dése Passé voller Traditioun
vu Konscht, Fridden, Toleranz a
Kultur gétt désem Haus sai
Geescht.

Ma et ass a senger Struktur hoff-
nungslos veraalt. Ech hu selwer am
Ufank vu menger berufflecher Car-
riere zesumme mat dér Equipe vun
Dokteren, déi séit laange Jore mat
dése Patienten eng excellent Aar-
becht leeschten, zu Kolpech ge-
schafft, an et war schonn deemools
kloer, dass némmen eng radikal
Adaptatioun a Moderniséierung et
geéif laangfristeg erlaben d’Aufga-
ben ze erféllen, déi de Gestion-
naire sech gesat huet, well
d’Entwécklung an d’Moderniséie-
rung hunn och virun der Réadapta-
tioun am geriatresche Berdich net
Halt gemaach, an der Equipe stelle
sech domadder eng Rei vun neie
Prémissen.

Et kommen nei Aufgaben derbai,
an déi, déi scho praktizéiert ginn,
mussen ausgebaut ginn, wéi ganz
kloer aus dem Projet ervirgeet.
Dést soll erfollegen am enke Kon-
takt mat de Spidolsdokteren, déi hir
Patienten an d’Fondatioun referéie-
ren, a vun enger pluridisziplinarer
Equipe, deenen hir Efforté sollen
drop erausgoen, de Patient op eng
Laangzait-Prise-en-charge ze pre-
paréieren, sief dat doheem an Ze-
summenaarbecht mat den ambu-
lante Offere vu Krankekeesen a
Fleegeversécherung, sief dat an
enger Institution de long séjour, en-
gem Centre intégré oder enger Ge-
riatrie.

Optimal Viraussetzungen heifir ass
en individuellen Dossier, wou virun
allem dem Patient sai kierperle-
chen oder geeschtegen Defizit ka
vun déar am beschten adaptéierter
Equipe en charge geholl ginn, an
deen hien op sengem Wee duerch
d’Etappe begleet. Dése Behand-
lungsplang kann a soll wahrend
dem Openthalt un d'Verannerun-



gen zum Besseren oder zum
Schlechte kénnen adaptéiert ginn
a bei der Sortie vu Kolpech als Pro-
positioun oder Plan de traitement
entweder un d’Equipe ém den
Hausdokter oder d’Equipe an en-
ger Laangzaitstruktur kénne wei-
dergereecht ginn.

Onofhdngeg vum  Immobilier
schénge mer dés méi fonctionnel
Projeten déi wesentlech Avantagé
fir de Patient duerzestellen, wat jo
och an den Avisé vum College mé-
dical an dem Statsrot esou aktéiert
ginn ass. Et ass effektiv haut esou,
an dat ass mer vun deem zu Kol-
pech aktive Personal bestategt
ginn, dass wuel den Amont an Ze-
summenaarbecht mat de Spidee-
ler, dat heescht do wou d’Leit hier-
kommen, gutt fonctionnéiert, ma
dass d’Pathologien émmer méi
schwéier a komplex ginn an dass
et och émmer méi schwéier ass
den Aval ze organiséieren; dat
heescht, wou d’Patienten hikom-
men, wann de Séjour zu Kolpech
ofgeschloss ass.

Dést féiert oft zu laangen Opent-
halter - haut sinn heiansdo Leit bis
zu engem Joer zu Kolpech - an do-
duerch zu engem Blocage vun de
Bette fir aner Leit, déi e Rekonva-
leszenz-Openthalt néideg hatten.
Et geet also besonnesch am Avis
vum Statsrot vun enger Période
strictement limitée dans le temps
Rieds.

Dést Gesetz ass awer, contraire-
ment zu deem, wat ech bis elo ge-
sot hunn, eigentlech e rengt Finan-
zementsgesetz. Et gétt net an
d’Gestioun agegraff an d’Rappor-
trice huet schonns drop higewisen,
dass d’Kommissioun sech eng Rei
Froe gestallt huet iwwert de Finan-
zement vu Kolpech. Wéi bis elo
wéerten d’Akten an d’Consultatiou-
ne vum Personnel de soin a vun
den Dokteren iwwert d’Krankekee-
se verrechent ginn, an en aneren
Deel vun de Fleegefraisé vun der
Assurance dépendance gedroe
ginn.

Dir Dammen an Dir Haren, déi
lescht Moderniséierung vu Kol-
pech war 1968. De Projet enthalt
also menger Meenung no vill méi
weéi reng de Finanzement vum
Embau. Ouni désen Embau wéaert
et awer net méiglech sinn d’Fonc-
tiounen ze adaptéieren an de
leschte Stand vun der Rekonvales-
zenz an der Rééducation géria-
trigue ze bréngen. Kolpech ass
eng Success story. Héich moti-
véiert Personal hélt ganz beson-
nesch eeler Matbierger rééducativ
an evaluativ en charge, ouni dass
si musse grouss Déplacementer
oder en Dépaysement op sech
huelen. Fir der Fondatioun also ze
erlabe méi modern, méi efficace an
engem méi schéine Milieu weider-
zeschaffen, dofir wéaert d’'CSV-Frak-
tioun dést Gesetz stémmen.

Ech soen lech Merci.

M. le Président.- D'Wuert
huet elo den Har Carlo Wagner.
Dierf ech drun erénneren, datt mer
no der Diskussioun mat den Of-
stémmungen ufanken? Har Wag-
ner, Dir hutt d’'Wuert.

M. Carlo Wagner (DP).- Har
President, Dir Dammen an Dir
Haren, dése Projet de loi fir de
Centre de convalescence vu Kol-
pech ass e Projet, dee wéi gesot
net am Finanzéierungsgesetz vum
21. Juni 1999 virgesinn ass. Et ass
en Fait déi drétt Annerung, déi mer
zu dar Loi de financement brén-
gen, no deenen zwou Annerunge
vum Juli a vum Dezember 2003. Et
huet awer en Esprit novateur an
deem Sénn, dass dat heite Gesetz
weéi gesot guer net an der Loi de fi-
nancement virgesi war an also als
eng Ajoute zu deem Gesetz vun
1999 ze betruechten ass.

(Nuisances sonores dues a des
interférences techniques)

Iwwert de Codt ass scho geschwat
ginn, e chiffréiert sech op 23,4 Mil-
liounen an dovunner soll wéi gesot
de Stat 18,7 Milliounen iwwerhue-
len.

Et muss een awer soen, dass de
Codt initialement bei waitem net
esou deier war, ma dass en effecti-
vement an d’Luucht gaangen ass,
doduerch dass d’Bauzait, d'Trans-
formatiounszaite wvun ongeféier
sechs an en halleft Joer elo op 36
Méint erofgesat si ginn — éischtens;
an zweetens dass mer deemools,
wéi mer den éischte Projet presen-
téiert hunn, Contrainté kritt hu vu
Sites et Monuments, well effective-
ment dat heiten Haus jo eng
grouss Vergaangenheet huet.

Ech weéll drun erénneren, dass
d’Schlass vu Kolpech am 18. Jor-
honnert gebaut ginn ass, dass
d'Transformatiounen am 20. Jor-
honnert gemaach gi sinn an dass
et hei d’Famill vum Emile Mayrisch
a vum Aline de Saint-Hubert war,
déi effectivement, esou wéi d’'Ma-
dame Stein éinescht scho gesot
huet, hei - ech géif gare soe grouss
européesch kulturell an intellektuell
Gloiren op Létzebuerg bruecht
huet, woubdi ech beispillsweis wéll
drun erénneren, dass do och entre
autres den André Gide an och de
Stefan Zweig séjournéiert hunn,
wat émmerhi gutt ass fir e Land wéi
Létzebuerg.

Dir Dammen an Dir Haren, Har Pre-
sident, et ass wichteg dass hei en
neit Gebai entsteet, ganz, ganz
einfach, well laang naischt méi un
deem Gebai geschafft ginn ass.
Déi lescht Transformatiounen - wéi
et hei schonn ervirgeklongen ass -
sinn 1968 énnerholl ginn, a mir
kénnen eis alleguerten erénneren
un déi - loosse mer dat gentille-
ment nennen - verschidden diffus
Attacken, wou op dat Haus virun
ongeféier engem Joer lancéiert gi
sinn, well verschidde Leit der Mee-
nung waren, dass et net méi den
hygienesche Konditiounen oder
Exigencé vun désen Zaite géif
entspriechen, wat némmen deel-
weis berechtegt war, méa wat awer
drop hiweist, dass effectivement hu
missen Amélioratioune kommen.

Et geet awer mengen ech bei
deem Projet de loi hei an der Es-
senz net némmen ém Maueren, ma
et geet an eisen Aen haaptsach-
lech ém Ménschen. Firwat? Well
hei an deenen neien Infrastrukturen
eng nei Manéier vu Rekonvales-
zenz soll kommen, déi och schonn
d’Rapportrice, déi honorabel Ma-
dame Mutsch, deelweis opgezielt
huet. Einfach am Resumé: Et soll e
Plan de prise en charge sur me-
sure an der Convalescence kom-
me fir d’Leit. Et ass beispillsweis
awer souguer eng Antenne mobile
virgesinn, fir d’Leit an der Geriatrie
doheem ze behandelen. Et soll en
fait eng Préparation optimale ginn
zwéschent dem Openthalt am Spi-
dol an dem Retour au domicile. Et
ass och entre autres awer virge-
sinn, dass beispillsweis verschid-
de Better - ech menge fénnef Stéck
- fir d’grand Soiné reservéiert sinn,
an och eng Dosé bis 16 Better fir
alleguerten déi Leit, déi Schwiereg-
keeten hunn, geeschtlecher oder
anerer, déi do verschidden Dé-
faillancen hunn, wat selbstver-
standlech och da fir d’Familljen do-
heem ganz vill Schwieregkeete mat
sech bréngt.

Ganz allgemeng muss ee soen,
dass dat heiten en fait soll eng Pre-
paratioun sinn, fir nees kénnen de
Maniére autonome doheem am Do-
micile ze liewen. Dat heescht, déi
Convalescence thérapeutique, weéi
mer et nennen, mengen ech ass op
alle Fall onbedéngt ubruecht, hu
mer dach an deem Doman hei zu
Létzebuerg awer nach verschidde
Lacher. Ech gesinn dat heiten dee
Moment och un als sou genannten
Trainingslager fir d’Autonomie
zréckzefannen. Ouni Zweifel ass et
e wichtegen Aspekt, géif ech soen,
vun der Préventioun vun der Dé-
pendance. Et ass fir eis ganz ein-
fach e sou genannte Moyen zwé-
schent dem akute Spidol an zwé-
schent doheem, an aus all deenen
Ursaache waert déi Demokratesch
Partei selbstverstandlech dee Pro-
jet, deen ech op de Wee bruecht
hunn, stémmen.

Ech soen lech Merci.

M. le Président.- Merci, Har
Wagner. Den Héar Huss huet
d’Wuert.

M. Jean Huss (DEI GRENG).-
Har President, Dir Dammen an Dir
Haren, dat heiten ass e Projet,
deen déi gréng Fraktioun och mat
grousser Freed bereet ass matze-
stémmen. Mir haten an der Kom-
missioun iwwert déi verschidden
Aspekter dovunner geschwat.
D’Madame Rapportrice huet nach
eng Kéier den Detail heivunner er-
klaert. Mir mengen, datt dat e ganz
positive Projet ass, an dofir waerte
mer dofir sttmmen.

M. le Président.- D'Wuert
huet den Hér Jaerling.

M. Aly Jaerling (ADR).- Also,
selbstverstandlech wéaerte mir och
naturellement, effectivement dem
Har Wagner séai Gesetz hei stém-
men.

M. le Président.- D'Regie-
rung huet d’Wuert. Den Har Ge-
sondheetsminister.

M. Mars Di Bartolomeo,
Ministre de la Santé et de la Sécu-
rité sociale.- Hé&r President, Dir
Dammen an Dir Haren, well an dé-
sem Projet erém eng Kéier eng
ganz grouss Unanimitéit besteet,
weéll ech keng laang Rieden halen,
just menger Satisfaktioun Ausdrock
ginn, gradwéi den honorabelen
Har Carlo Wagner, dass mer ganz
schnell deen heite Projet virun
d’Parlament konnte bréngen. Well
all dat, wat d’Kolleegen aus der
Chamber gesot hunn, ass richteg.

D’Erhuelungsheem vu Colpech ass
eng excellent Struktur. M& d’Infra-
struktur ass an d'Jore komm an
entsprécht de Kritaren net méi, déi
un esou eng Struktur sollen, mus-
sen a kénne gestallt ginn. Duerfir
sinn déi Gelder, déi mer hei fréai-
maache fir - jiddefalls vum Stat -
deen heiten Etablissement d’sel-
wecht ze behandele wéi d’Spidee-
ler, an zu 80% ze finanzéieren, dee
richtege Schratt.

Ech wéll och énnerstraichen, dass
dat Fleegehotel, dat de Centre de
convalescence zu Kolpech ass,
sech net reng un eng eeler Clien-
tele riicht, ma effectivement a pré-
cisément, wéi mai Virganger gesot
hatt, och un aner Patienten, déi aus
méi enger schwéierer Krankheet
erauskommen an déi eng Erhue-
lung brauchen. Net ze verwiesse-
len...

(Interruption)

...mat der Rehabilitatioun. Wann ee
vu Rehabilitatioun ka schwatzen,
dann an désem Fall héchstens vun
enger liichter Rehabilitatioun.

Wat ee vldicht nach eng Kéier kann
an Erénnerung ruffen, dat ass dass
d’Struktur vu Kolpech nom Wélle
vun deene Leit, déi virdrun dra ge-
wunnt hunn, der Madame Aline
Mayrisch de Saint-Hubert, soll jidd-
fer Ménsch, ob en aiséiert oder
manner gutt situéiert ass, zur Verfu-
gung stoen, an dat konnt och an
deene fénnef Jorzéngten, wou déi
Struktur fonctionnéiert, garantéiert
ginn.

Ech si frou, dass d’Chamber dat
heiten, wéi d’'Leit op der Plaz,
d'Personal sech ausdréckt, Trai-
ningslager fir d’Autonomie én-
nerstétzt an de feu vert waert gi fir
deen heite Projet.

De Projet, deen doduerch e bésse
méi komplizéiert ginn ass, dass
Oplage fir d’Erhalung vum Site do
waren an dass eng Zwéschestruk-
tur muss opgeriicht gi fir dass
d’Aarbechten a rasonnabelen Dé-
laié kénnen hannert sech bruecht
ginn. An désem Fall misst déi nei
Infrastruktur an drai Joer zur Verfu-
gung stoen. Wann een net op déi
provisoresch Struktur zréckgegraff
hatt, da war et eng Bauzait vu
sechs Joer ginn. Mir wénschen

dem Centre de convalescence vu
Kolpech, dass d’Aarbechte schnell
kénnen ugoen. Mir jiddefalls hunn
eist gemaach fir dat ze erméigle-
chen.

Ech soen lech Merci.
Plusieurs voix.- Tres bien.

M. le Président.- Domat ass
d’Diskussioun ofgeschloss a mir
fanken u mat der Ofstémmung vum
Projet de loi 5345 iwwert d’Spidee-
ler. Den Text steet am Document
parlementaire 5345¢.

Vote sur I'ensemble du projet de
loi et dispense du second vote
constitutionnel

Déi derfir si sttmme mat Jo, déi
dergéint si mat Neen, déi aner ent-
hale sech.

De Projet de loi 5345 ass ugeholl
mat 60 Jo-Stémmen.

Ont voté oui: Mme Nancy Arendt,
M. Lucien Clement, Mmes Chris-
tine Doerner, Marie-Josée Frank,
Marie-Thérese Gantenbein-Koul-
len, MM. Marcel Glesener, Norbert
Haupert, Mme Frangoise Hetto-
Gaasch, MM. Ali Kaes, Francois
Maroldt, Paul-Henri Meyers, Lau-
rent Mosar, Marcel Oberweis, Pa-
trick Santer, Marcel Sauber, Jean-
Paul Schaaf, Marco Schank, Marc
Spautz, Mmes Nelly Stein (par
Mme Nancy Arendt), Martine Stein-
Mergen, MM. Fred Sunnen, Lucien
Thiel, Lucien Weiler (par M. Lucien
Clement) et Michel Wolter;

MM. Marc Angel, Alex Bodry, John
Castegnaro, Mme Claudia
Dall’Agnol, M. Fernand Diederich,
Mme Lydie Err, MM. Ben Fayot,
Jean-Pierre Klein, Mme Lydia
Mutsch, MM. Roger Negri, Jos
Scheuer, Romain Schneider, Ro-
land Schreiner et Mme Vera
Spautz;

MM. Xavier Bettel (par Mme Anne
Brasseur), Niki Bettendorf, Mme
Anne Brasseur, M. Emile Calmes,
Mme Colette Flesch (par M. Niki
Bettendorf), MM. Charles Goerens,
Henri Grethen, Paul Helminger (par
M. Emile Calmes), Claude Meisch
(par M. Henri Grethen) et Carlo
Wagner;

MM. Claude Adam, Francois
Bausch, Felix Braz, Camille Gira,
Jean Huss, Henri Kox (par M. Ca-
mille Gira) et Mme Viviane Loschet-
ter;

MM. Gast Gibéryen, Jacques-Yves
Henckes, Aly Jaerling, Jean-Pierre
Koepp et Robert Mehlen.

Gétt d’Chamber d’'Dispens vum
zweete Vote constitutionnel?

(Assentiment)
Et ass esou décidéiert.

3. 5321 - Projet de loi
autorisant la participa-
tion de I'Etat a la con-
struction d’une maison
de soins a Clervaux
(suite)

Dann huele mer den zweete Projet.
Dat ass de Projet de loi 5321 «au-
torisant la participation de I'Etat &
la construction d’'une maison de
soins a Clervaux». Mir kommen zur
Ofstémmung iwwert de korrigéier-
ten Text vun deem Projet de loi iw-
wert de Bau vun deem Fleege-
heem. Den Text steet am Docu-
ment parlementaire 5321°.

Vote sur I'ensemble du projet de
loi et dispense du second vote
constitutionnel

Déi derfir si sttmme mat Jo, déi
dergéint si mat Neen oder si entha-
le sech.

Mme Martine Stein-
Mergen (CSV).- Et geet net.

M. le Président.- Madame
Stein, Dir konnt net ofsttmmen?

Une voix.- Ech och net!

Mme Martine Stein-

Mergen (CSV).- Ah dach!

M. le Président.- Mir huelen
dovunner Kenntnis.

Domat ass de Projet de loi 5321
ugeholl mat 60 Jo-Stémmen.

Ont voté oui: Mme Nancy Arendt,
M. Lucien Clement, Mmes Chris-
tine Doerner, Marie-Josée Frank,
Marie-Thérese Gantenbein-Koul-
len, MM. Marcel Glesener, Norbert
Haupert, Mme Francoise Hetto-
Gaasch, MM. Ali Kaes, Frangois
Maroldt, Paul-Henri Meyers, Lau-
rent Mosar, Marcel Oberweis, Pa-
trick Santer, Marcel Sauber, Jean-
Paul Schaaf, Marco Schank, Marc
Spautz, Mmes Nelly Stein, Martine
Stein-Mergen, MM. Fred Sunnen,
Lucien Thiel, Lucien Weiler (par M.
Norbert Haupert) et Michel Wolter;

MM. Marc Angel, Alex Bodry, John
Castegnaro, Mme Claudia
Dall’Agnol, M. Fernand Diederich,
Mme Lydie Err, MM. Ben Fayot,
Jean-Pierre Klein, Mme Lydia
Mutsch, MM. Roger Negri, Jos
Scheuer, Romain Schneider, Ro-
land Schreiner et Mme Vera
Spautz;

MM. Xavier Bettel (par Mme Anne
Brasseur), Niki Bettendorf, Mme
Anne Brasseur, M. Emile Calmes,
Mme Colette Flesch (par M. Niki
Bettendorf), MM. Charles Goerens,
Henri Grethen, Paul Helminger (par
M. Emile Calmes), Claude Meisch
(par M. Carlo Wagner) et Carlo
Wagner;

MM. Claude Adam, Francois
Bausch, Felix Braz, Camille Gira,
Jean Huss, Henri Kox (par M. Ca-
mille Gira) et Mme Viviane Loschet-
ter;

MM. Gast Gibéryen, Jacques-Yves
Henckes, Aly Jaerling, Jean-Pierre
Koepp et Robert Mehlen.

Gétt d’Chamber d'Dispens vum
zweete Vote constitutionnel?

(Assentiment)
Et ass esou décidéiert.

4. 5327 - Projet de loi 1.
établissant un systéme
d’échange de quotas
d’émission de gaz a ef-
fet de serre; 2. créant
un fonds de finance-
ment des mécanismes
de Kyoto; 3. modifiant
I'article 13bis de la loi
modifiée du 10 juin
1999 relative aux éta-
blissements (suite)

Da komme mer zur Ofstémmung
vum Projet de loi 5327 iwwert de
Protokoll vu Kyoto. Den Text steet
am Document parlementaire
53274,

Vote sur I'ensemble du projet de
loi et dispense du second vote
constitutionnel

Déi derfir si sttmme mat Jo, déi
dergéint si mat Neen oder si entha-
le sech.

Mme Martine Stein-
Mergen (CSV).- Mai geet erém
net! Ech kann erém net ofstém-
men.

M. le Président.- Der Ma-
dame Stein hiren Apparat fonc-
tionnéiert net.

(Interruptions)
Une voix.- Main och net.

M. le Président.- Dat
heescht zwee Stéck net. Dir
stémmt mat Oui?

Domadder wier de Projet de loi
5327 ugeholl mat 53 Jo- a 7 Nee-
Stémmen.

Ont voté oui: Mme Nancy Arendt,
M. Lucien Clement, Mmes Chris-
tine Doerner, Marie-Josée Frank,
Marie-Thérese Gantenbein-Koul-
len, MM. Marcel Glesener, Norbert
Haupert, Mme Francgoise Hetto-
Gaasch, MM. Ali Kaes, Frangois
Maroldt, Paul-Henri Meyers, Lau-
rent Mosar, Marcel Oberweis, Pa-
trick Santer, Marcel Sauber, Jean-





